
শক্তিহস্তং  বিরূপাক্ষং  শিখিবাহং  ষডাননম্  ।
দারুণং  রিপুরোগঘ্নং  ভাবযে  কুক্কুটধ্বজম্  ॥

ইতি  ধ্যানম্

স্কংদো  গুহঃ  ষণ্মুখশ্চ  ফালনেত্রসুতঃ  প্রভুঃ  ।
পিংগলঃ  কৃত্তিকাসূনুঃ  শিখিবাহো  দ্বিষড্ভুজঃ  ॥  1 ॥

দ্বিষণ্ণেত্র -শ্শক্তিধরঃ  পিশিতাশ  প্রভংজনঃ  ।
তারকাসুরসংহারী  রক্ষোবলবিমর্দনঃ  ॥  2 ॥

মত্তঃ  প্রমত্ত  উন্মত্তঃ  সুরসৈন্যসুরক্ষকঃ  ।
দেবসেনাপতিঃ  প্রাজ্ঞঃ  কৃপালু  র্ভক্তবত্সলঃ  ॥  3 ॥

উমাসুত -শ্শক্তিধরঃ  কুমারঃ  ক্রৌংচধারণঃ  ।
সেনানী -রগ্নিজন্মা  চ  বিশাখঃ  শংকরাত্মজঃ  ॥  4 ॥

শিবস্বামী  গণস্বামী  সর্বস্বামী  সনাতনঃ  ।
অনংতমূর্তি  রক্ষোভ্যঃ  পার্বতীপ্রিযনংদনঃ  ॥  5 ॥

গংগাসুত -শ্শরোদ্ভূত  আহূতঃ  পাবকাত্মজঃ  ।
জৃংভঃ  প্রজৃংভ  উজ্জৃংভঃ  কমলাসনসংস্তুতঃ  ॥  6 ॥

একবর্ণো  দ্বিবর্ণশ্চ  ত্রিবর্ণঃ  সুমনোহরঃ  ।
চতুর্বর্ণঃ  পংচবর্ণঃ  প্রজাপতি -রহস্পতিঃ  ॥  7 ॥

অগ্নিগর্ভ -শ্শমীগর্ভো  বিশ্বরেতা -স্সুরারিহা  ।
হরিদ্বর্ণ -শ্শুভকরো  পটুশ্চ  বটুবেষভৃত্  ॥  8 ॥

পূষা  গভস্তি -র্গহন  শ্চংদ্রবর্ণঃ  কলাধরঃ  ।
মাযাধরো  মহামাযী  কৈবল্য -শ্শংকরাত্মজঃ  ॥  9 ॥

বিশ্বযোনি -রমেযাত্মা  তেজোনিধি -রনামযঃ  ।
পরমেষ্ঠী  পরংব্রহ্ম  বেদগর্ভো  বিরাট্সুতঃ  ॥  10 ॥

পুলিংদকন্যাভর্তা  চ  মহাসারস্বতাবৃতঃ  ।
অশ্রিতোখিলদাতা  চ  চোরঘ্নো  রোগনাশনঃ  ॥  11 ॥



অনংতমূর্তি -রানংদ -শ্শিখংডীকৃতকেতনঃ  ।
ডংভঃ  পরমডংভশ্চ  মহাডংভো  বৃষাকপিঃ  ॥  12 ॥

কারণোপাত্তদেহশ্চ  কারণাতীতবিগ্রহঃ  ।
অনীশ্বরোঽমৃতঃ  প্রাণঃ  প্রাণাযামপরাযণঃ  ॥  13 ॥

বিরুদ্ধহংতা  বীরঘ্নো  রক্তশ্যামগলোঽপি  চ  ।
সুব্রহ্মণ্যো  গুহঃ  প্রীতো  ব্রহ্মণ্যো
ব্রাহ্মণপ্রিযঃ  ॥  14 ॥

বংশবৃদ্ধিকরো  বেদো  বেদ্যোঽক্ষযফলপ্রদঃ  ॥  15 ॥

ইতি  শ্রী  সুব্রহ্মণ্যাষ্টোত্তর  শতনামস্তোত্রং
সংপূর্ণম্  ।

